Коми Республикаса юрнуӧдысь Сергей Гапликовлӧн уджалан сӧвещаниеяслӧн медшӧр темаясыс талун — оланін да коммунальнӧй овмӧс, аварийнӧй оланінысь выльлаӧ овмӧдӧм да дінмуса сьӧмкуд олӧмӧ пӧртӧм

Йирым тӧлысь 1 лунӧ рытнас, воӧм бӧрын, Коми Республикаса Юралысьлысь могъяс недыр олӧмӧ пӧртысь удж серти аддзысьліс республикалӧн Веськӧдлан котырса Веськӧдлыськӧд, сетіс кесйӧгъяс оланін да коммунальнӧй комплексса предприятиеяслӧн удж серти, а сідзжӧ дінму да муниципальнӧй тшупӧда власьт органъяслӧн удж серти, кодъяс кывкутӧны тайӧ туйвизьысь.

Матысса кадӧ республикаса юрнуӧдысь нуӧдас сӧвещаниеяс, кутшӧмъяс йитчӧмаӧсь республикаса оланін да коммунальнӧй комплекслӧн шоныд сетан кадколаст кежлӧ дасьтысьӧмкӧд да уджавны заводитӧмкӧд. Таысь кындзи, медводдза могъяс лыддьӧг пиын — Россияса Президентлысь майскӧй индӧдъяс олӧмӧ пӧртӧмсӧ видлалӧм татшӧм юкӧнъясын, кыдзи аварийнӧй оланінысь гражданаӧс выльлаӧ овмӧдӧм, оланін да коммунальнӧй овмӧс системаын тарифъяс индӧм, а сідзжӧ кар артмӧдан предприятиеяслӧн удж. Нӧшта ӧти верктуя темаӧн лоӧ Коми Республикаса сьӧмкуд збыльмӧдӧм да локтан кадколаст вылӧ дінмулысь медшӧр финансӧвӧй документ лӧсьӧдӧм.

